
LOG 

um aðgerðir til að bæta hag sjómanna og sjávarútvegs. 

Forseri ÍSLANDS 
gjörir kunnugt: Alþingi hefur fallist á lög þessi og ég staðfest þau með samþykki mínu: 

I. KAFLI 

Um lækkun sérstaks kostnaðarhlutar útgerðar. 

1. gr. 

1. gr. laga nr. 71 30. maí 1984 orðist svo: 

Þegar fiskiskip selur afla í innlendri höfn eða afhendir afla sinn til vinnslu án þess að sala 

fari fram skal fiskkaupandi greiða útgerðarmanni eða útgerðarfyrirtæki sérstakan kostnað- 

arhlut útgerðar er nemi 29% miðað við fiskverð eins og það er ákveðið af Verðlagsráði 
sjávarútvegsins. Hið sama gildir þegar fiskiskip selur eða afhendir afla sinn öðru skipi. Þessi 
sérstaki kostnaðarhlutur kemur ekki til hlutaskipta eða aflaverðlauna. 

Þó skulu 4% af þeim 29%, sem um getur í 1. mgr., koma til hlutaskipta og 
aflaverðlauna til skipverja á fiskiskipum sem eru yfir 240 brúttórúmlestir, en 25% ekki, og 
8% skulu koma til hlutaskipta og aflaverðlauna til skipverja á fiskiskipum sem eru 240 
brúttórúmlestir og minni, en 21% ekki. 

2. gr. 

2. gr. laga nr. 71 30. maí 1984 orðist svo: 
Þegar fiskiskip selur afla í erlendri höfn skal, auk frádráttartölu kjarasamninga og 

stofnfjársjóðsgjalds samkvæmt lögum nr. 4/1976, draga 7% sem sérstakan kostnaðarhlut 

útgerðar frá heildarsöluverðmæti (brúttósöluverðmæti) við ákvörðun aflaverðlauna, auka- 

aflaverðlauna og hlutar samkvæmt kjarasamningum. 

3. gr. 

Ákvæði þessa kafla öðlast gildi þegar í stað og gilda frá 1. mars 1985 og taka til afla sem 
landað er frá þeim tíma. 

TI. KAFLI 

Um sjómannafrádrátt. 

Breyting á lögum nr. 75 14. september 1981, um tekjuskatt og eignarskatt, með síðari 

breytingum. 

Ríkisprentsmiðjan Gutenberg.

4. gr. 

1. málsl. 1. ti. C-liðar 1. mgr. 30. gr. laganna orðist svo: 
Sjómannafrádrátt að fjárhæð 180 kr. fyrir hvern dag sem lögskráður maður á íslensku 

skipi eða skipi gerðu út af íslensku skipafélagi telst stunda sjómannsstörf. 

5. gr. 

2. tl. C-liðar 1. mgr. 30. gr. laganna orðist svo: 
Frádrátt er nema skal 12% af beinum tekjum sjómanna af fiskveiðum á íslenskum 

fiskiskipum og launum vegna sjómannsstarfa um borð í farmskipum, farþegaskipum, 
rannsóknarskipum, varðskipum, björgunarskipum og sanddæluskipum. Þessi ákvæði eiga 
einnig við um hlutaráðna landmenn. 

6. gr. 

Ákvæði þessa kafla öðlast gildi þegar í stað og koma til framkvæmda við álagningu 

tekjuskatts á árinu 1985 vegna tekna ársins 1984. 

TI. KAFLI 

Um aðgerðir til lækkunar olíuverðs. 

7. gr. 

Við 1. gr. laga nr. 52 30. maí 1984, um gjald af umboðsþóknun og gengismun vegna 
gjaldeyrisviðskipta, bætist ný málsgrein er orðist svo: 

Þrátt fyrir ákvæði 1. mgr. skulu bankar og innlánsstofnanir, sem versla með erlendan 
gjaldeyri, endurgreiða olíufélögunum frá og með 1. apríl 1985 45% af heildartekjum sínum 

vegna mismunar sölugengis og kaupgengis gjaldeyris vegna kaupa á gasolíu og svartolíu en 

ríkissjóður fellir jafnframt niður 45% gjaldtöku af mismun sölu- og kaupgengis gjaldeyris og 
þóknun (próvision) þeirri er bankarnir taka af félögunum fyrir þjónustu við yfirfærslu fjár til 
útlanda eða aðrar greiðslur erlendis vegna kaupa á framangreindum vörum. 

8. gr. 
Lög nr. 613. febrúar 1976, um gjald af gas- og brennsluolíum, falli úr gildi frá og með 1. 

apríl 1985. 

9. gr. 
Eftirfarandi breytingar verði á 1. gr. 1. nr. 120 31. desember 1976, um tollskrá o. fl., 

með síðari breytingum: 
Tollur á vörum í eftirtöldum tollskrárnúmerum falli niður frá 1. apríl 1985: 

21.10.60 og 27.10.70. 

10. gr. 

D-liður 11. gr. laga nr. 73/1980, um tekjustofna sveitarfélaga, með síðari breytingum, 
orðist svo: 

18% af heildarsölu olíufélaga annarri en sölu á gasolíu og svartolíu, sbr. 10. gr. d. 
Ákvæði þessarar greinar öðlast þegar gildi og koma til framkvæmda við álagningu 

landsútsvars á árinu 1986 vegna sölu á árinu 1985. 

Gjört í Reykjavík, 26. apríl 1985. 

Vigdís Finnbogadóttir. 

(L.S.) 
Steingrímur Hermannsson. 

